
誦咒飲食人服之得常生法 
出【龍樹五明論】卷上 

 
南謨 闍啰纳 阿西底 耆婆他 婆尾  薩羅他曳   悉 馱  羅薩耶那  娑婆訶 

Namo jarad-a=6i j1vatha-bhave s2rathaye. Siddha-ras2yana sv2h2. 

归 命    长   生    长 命     出 生   调御大师。 成 就 不 老 長 壽 藥  圆 满 

 

論曰：若有好人，心好長生之道，或王難不得和合諸藥，或居家貧乏者，但以

人不知其法，修不得長生，但以好心，第一須斷嗔，調其形體，常以清淨楊枝

汁澡口，常作好心，誦此呪絕熟，依法莫食五辛、酒、肉、芸薹、一切穢汗、

婦女生產、一切六畜生產，莫往其所。若行見生產，即先呪水洗目，乃誦此

咒。一切飡飯食各呪三返以服之，若飲漿水，亦呪三返以服之，即是神藥。一

切五菓新食皆呪三返乃食，常作法相續，即得長生莫疑。一切之食皆呪之服之

者，終無惡神敢噉其精氣。若十歲小兒作此法，終不會老。八十老公作此法，

必得長生。一切食物以此呪呪之而食者，必得長生也，萬年不終，真實無疑。

非其人勿妄傳，好心直行之人，乃可相與。若服諸藥，皆呪之而服，大吉不可

言，非其人莫妄傳，但當呪之而食，尸虫自下，除去死藉，萬歲不終，實是真

人也。作此法年四十自然識宿命吉凶之事，無有不解。釋迦仁人在因地時，曾

作孔雀明王，具陳呪術，在於經文，而且略述五三，不可具學，烏用胡音。 

